
Inatsisartunut ilaasortag, Naaja H Nathanielsen
Attaviitsoq
Maani/

§ 37 naapertorlugu apeqquteqaammut nr. 175-imut appanut tunngasumut akis-
sut

Inatsisartut suleriaasissaanni § 37, imm. 1 malillugu Naalakkersuisunut apeqqute-
gaategarputit. Apeqqut uanga suliassagarfigisannit akineqartussanngorlugu innersuun-
neqarpog.

Apeqqutigineqartunut tunngavigineqarput § 37 malillugu apeqqutigineqartunut (apeq-
gutegaat 152) akissutikka, ilinnut arlalinnik apeqqutissanngortitsisut.  Allapputit
Naalakkersuisut  politikkiat  piujuartitsinissamik  tunngavegarneq pineqaleraangat
paasiuminaattarpoq allamilumi sumiluunniit ersarinnerpaasarluni appat pinegarsiman-
ngikkaangata.

1-imut) Naalakkersuisut uteqattaartuarsinnarpaat piniakkanik nungusaaneq kalaallit kul-
tur-iannut ilaanngitsoq. Naalakkersuisut tikkuaasinnaappat inuiagatigiinnik kulturinilluun-
niit piaaralutik piniakkaminnik nungusaaasartunik? Taamaaliorsinnaanngikkunik taama-
tut tunngavilersuineq isumaaruttussaavoq.

1-mut akissut)

Tamanit ilisimaneqarpog nunarsuatsinni sumiiffiit ilaanni, soorlu assersuutigalugu Aus-
traliami taamatut uumasoqatigiinnik ilungersunarluinnartunik nungutaasoqartarsimam-
mat, uumasogqatigiit arlallit nungutaasimallutik nungutaanissaminnulluunniit ulorianartor-
siortitaallutik ilaatigut nunat naggorissagassat aatsitassarsiornerlu inissagartikkumallu-

git.

Piniakkat Nunatsinni najugagaannarnissatsinnut ukiorpassuarni tunngaviupput, taa-
maammallu piniarfimminni piniartuiit peqqgissaarussilluinnagginnaartut uanga nammineq
gaatuuppakka.

Puisinniartarneq: Inuiaat Nunatta avataaneersut annertoorujussuarmik puisinniartarsi-
masut ilisimaaraavut, tamakkualu pegassutsimut innarliisarsimapput.

Arfanniartarneq: Arfanniarneq aamma taamatorluinnag atuussimavoq, allaat peqassu-
seq innarlerneqarsimalluni sulimut ilaatigut Killilersuinermik kingunegartumik.

Nunarput nunap inuiinik inogartuassappat piniakkat eggummaarissumik malinnaaf-
fingisariagarput, nalunngilaralu Naalakkersuisut nungutsinissamik siunertaganngilluin-
nartut. Taamaammallu Naalakkersuisut ukiut tamaasa Kkillilikkamik piniagassanut
pisassiissutegartarput.

Erseqqgissarneqassaaq uumasunik suugaluanilluunniit Kalaallit Nunaanni gangali

piniartariaatsigut pissutigalugit nungutaasogarsimanngimmat taamatullumi aamma
appat Kalaallit Nunaanni taamatut pinavianngillat.

2-mut) Naalakkersuisut utegattaartuarsinnarpaat appanik eqgissisimatitsiniarnatik su-
liassaqartitsineq imminullu pilersorneq patsisigalugit. Taakku tunngavilersuutit angune-
garsinnaannginnamik piniakkanik ikiliartortuniinngitsoq? Allatut oqgaatigalugu: Appan-
niartarneq pisariagavippa suliassaqartitsineq inissisimaneratut inissisimaannassappat?
Immitsinnut pilersorsinnaanerput ineriartortissinnanngilarput appat minillugit, appanniar-
sinnaaneq ikiliartortsiviunngitsoq tikisserlugu?

2-mut akissut)

Nammineerluni negitugassanillu pilersorneq allatut ingerlasinnaapput. Tamatuminnga
pissutegartumik piffissat miternik canadap nerliinillu piniarfiusussat sivitsornegarni-
kuupput. Taamaaliornissag timmissat takku attassinnaammassuk, kisiannili aammattaaq
innutaasut appaanngitsunik allanik periarfissinniarlugit. Tamakku saniatigut timmissat al-
lat piniarneqarsinnaalernissaat siunnersuutiginegarpoq, tassa kangut.

Appanniartarnerup ingerlateqginneqaannarnissaa kissaatiginegarpoq pingaartumik
meeqgat inuusuttullu kalaallit igaarisartagaannik nerisagaannarnissaat kissaatiginegar-
mat.

3-mut) Naalakkersuisut allapput uumasoqassutsimik siunnersuineq ukiaru pissarsiarine-
garpat aatsaat appanniartarnermi piumasagaataasunik sakkortusaasoqaratarsinnaaneq
isummerfigissallugu. Tamassumalli kingunerissavaa nutaamik tusarniaasariagarnissagq.
Apeqgqutissara unaavod: Inatsisinik malittarisassanilluunniit uniogqutitsinerussava Naa-
lakkersuisut namminerisaminnik piumasagaataasunik sakkortusaappata, uumasogassu-
tsimik siunnersortinneq nutaaq utaqginngikkaluarlugu? Naalakkersuisut siunertaat apeq-
qutiginngilakka, naalakkersuisunngornerminniillimi uumasogassutsinik siunnersuinerit
malinnissaat ileqgorisimanngilaat. Apeqqutigiinnarpara ingerlatiinnartumik piumasaqaa-
tinik sakkortusaasinnaneq pisinnaanersoq.

3-mut akissut)
Inatsiseganngilaq allanilluunniit malittarisassagarani Naalakkersuisut sukaterinissaannik
akornusiisunik. Naalakkersuisut isumatusaarnermik tunngaveqartarneq aallaavigalugu

kaammattuutinillu nalilersuereerlutik nalilipput maannakkuugallartoq sukaterissamaar-
nerit saniatigut allanik sukaterinissamut tunngavissaganngitsoq.

Inussiarnersumik Inuulluagqusillunga

